
Faruk Taslidza

AHMED MEHMEDOVIC: MUFTIJE MOSTARA 1
HERCEGOVINE

Muftijstvo mostarsko, 2023.

Knjiga Ahmeda Mehmedovica pod naslovom Muftije Mostara i
Hercegovine ukupno sadrzi 253 stranice. Nakon Uvoda pronalazimo sljedeca
poglavlja: Muftije u historiji islama, Muftije u Osmanskom carstvu, Muftije
u nasim krajevima, Mostarske muftije, Muftije Blagaja, Ljubinja i Trebinja.
Zatim slijede Prilozi, Zakljucna rije¢, Recenzije, Selektivna bibliografija (knjige,
katalozi, godisnjaci, casopisi), Skracenice institucija i casopisa i Biografija autora.

Novo Mehmedovicevo djelo temeljita je i na akademskom nivou uradena
studija koja predstavlja bitan prilog u prouc¢avanju kulturne historije Bosne
i Hercegovine, sa posebnim fokusom na instituciji Mostarskog muftijstva.
Produkt je to Mehmedovic¢evog entuzijazma, ali i nau¢nog pregnuca zapocetog
kritickim sagledavanjem dosadasnje literature, odnosno brojnih publikacija iz
pera Safvet-bega Basagi¢a, Mehmeda Handzi¢a, Sejfudina Kemure, Hazima
Sabanovi¢a, Alije Bejtica, Omera Musi¢a, Hivzije Hasandedi¢a i drugih
istrazivaca starije i novije generacije. Nakon toga je slijedila uporna potraga
za svakim novim podatkom koji rasvjetljava zivotne puteve nasih alima
iz osmanskog i austrougarskog vremena, potom perioda monarhisticke i
socijalisticke Jugoslavije, godina agresije na Republiku Bosnu i Hercegovinu,
pa sve do savremenog doba. Mehmedovi¢ je ulozio ogroman trud na pazljivo
iS¢itavanje prvorazredne arhivske grade, prevashodno one pohranjene u

Gazi Husrev-begovoj biblioteci. Konsultovao je brojne godisnjake, zbornike,
kataloge, stare medzmue i druge objavljene i neobjavljene historijske izvore.
Kako sam navodi, posebno su mu korisne bile sitne marginalije na osnovu
kojih je dolazio do imena autora i prepisivaca orijentalnih rukopisa, klju¢nih
za rjeSavanje naucnog pitanja kojem se posvetio. Samo sa takvim istrazivackim
pristupom bilo je moguce spoznati i ispraviti greske prethodnih autora, ali i
prikazati organizaciju nase ilmijje kroz burne historijske mijene. Bez sumnje,
Mehmedovi¢ nam je dodatno pojasnio ulogu muftija u vjerskom i drustveno-
politickom smislu, kao i znacaj njihovih fetvi od kojih je uglavnom i zavisilo
ponasanje odgovornih muslimana.

Centralno mjesto knjige zauzima cetvrto poglavlje posveéeno
Mostarskom muftijstvu. Autor pokusava preciznije odrediti vrijeme osnivanja
te institucije. Mehmedovi¢ konstatuje da prvi imenom poznati mostarski
muftija nije Mevlana Ahmed-efendija (kako se do sada smatralo), nego je to
Salih-efendija koji je umro 1599. godine. Nakon toga, autor u zna¢ajnoj mjeri
dopunjava biografije i bibliografije poznatih i manje poznatih mostarskih
mutftija. Vrlo pronicljivo detektira i neke do sada potpuno nepoznate muftije, a
za pojedine alime koji su na osnovu dosadasnje literature smatrani mostarskim
muftijama, argumentovano dokazuje da se nikada nisu nalazili na toj ¢asnoj
funkciji. Drzeci se tematskog i hronoloskog principa, Mehmedovi¢ za svakog
mutftiju nastoji utvrditi porijeklo, godinu rodenja, stepen obrazovanja, vrijeme
sluzbovanja, nau¢ni doprinos i eventualno ta¢nu godinu smrti. Narocito su
sadrzajne biografije i bibliografije: Mustafe-efendije Ejubovi¢a (Sejh Juje),
Ahmeda-efendije Mostarca sina Muhamedovog, Vaiza Ali-efendije, Mustafe
Sidki-efendije Sarajli¢a, Mustafe Sidki-efendije Karabega, Ali Fehmi-efendije
Dzabica, i dr.

Mehmedovi¢ dolazi do zakljucka da su sve mostarske muftije (ukupno
je naveden Cetrdeset i jedan muftija) bili nasi domaci ljudi, tj. Bo$njaci, te da
su nakon pocetnog obrazovanja u zavi¢aju, $kolovanje uglavnom nastavljali
u Istanbulu ili nekom drugom centru Osmanske drzave. Tamo su sticali nove
stru¢ne kompetencije i zvanja, a onda se vracali u domovinu i preuzimali
prestiznu funkciju mostarskog muftije. Prema ustaljenoj praksi, istodobno su
obavljali i sluzbu profesora (muderisa) u Karadoz-begovoj medresi, a nerijetko
i Sejha derviske tekije u Blagaju na Buni.

Mostarske muftije imale su sluzbeno ovlastenje za izdavanje pravnih
rjeSenja (fetvi) zasnovanih na Serijatskim izvorima. Zapravo, bio je to

njihov primarni i narocito odgovoran posao. Kako navodi Mehmedovi¢,
pojedine mostarske muftije autori su i zbornika fetvi koji predstavljaju
vazne izvore za proucavanje Serijatskog prava, ali i razli¢itih aspekata Zivota
bosanskohercegovackih muslimana. U tom pogledu isti¢e se muftija Ahmed-
efendija Mostarac koji je autor dva (mozda i tri) vrlo vrijedna zbornika fetvi.

Muftije su bile zauzete i bogatim nau¢nim, spisateljskim, prevodilackim
i prepisivackim radom, koji nam Mehmedovi¢ predstavlja vrlo stru¢no
i metodoloski korektno. Najbolje to potvrduje primjer svestranog alima
- mostarskog muftije Sejh Mustafe-efendije Ejubovica (Sejh Juje) kojeg
Mehmedovi¢ s pravom naziva nas$im najproduktivnijim autorom na
orijentalnim jezicima tokom cijele osmanske epohe. Pored ostalog,
Mehmedovi¢ otkriva i devet nau¢nih priloga za koja do sada nije bilo poznato
da su Sejh Jujina autorska djela. Tako je opus spomenutog mostarskog muftije
znacajno povecan i trenutno se sastoji od ukupno 40 naslova. Napisana su
uglavnom na arapskom jeziku, a odnose se na $erijatsko pravo, logiku, filozofiju,
dogmatiku, apologetiku, stilistiku arapskog jezika, disputaciju, leksikografiju,
propovjednistvo i druge nauc¢ne discipline.

Mehmedovi¢ paznju poklanja i pitanju sjedista Mostarskog muftijstva
koje se slijedom historijskih okolnosti u nekoliko navrata pomjeralo unutar
samog grada. Uz to donosi i korisne podatke o sluzbenicima tog muftijstva.
Nista manje nisu vrijedne informacije o nov¢anim primanjima mostarskih
mutftija, njihovim zaduzbinama (vakufima), pripadnosti tarikatu, drustvenom
angazmanu, progonima od strane vladaju¢ih sistema i dr. Mehmedovi¢ se
osvrée i na geneologiju nasih ulemanskih porodica, ukazuje na odredene
dogadaje iz burne proslosti, te na taj nacin u izvjesnoj mjeri nadopunjuje
historijski mozaik Mostara. On je ipak posvecen ulemanskoj slici toga
grada kojeg oznacava viSestoljetnim sredistem uglednih kadija, imama, vaiza,
muderisa, kaligrafa, knjiZevnika, pjesnika. Stoga je za njega neosporna stara i
dobro poznata izreka: Ne reci se u Mostaru ucenim.

Mehmedovi¢ ne zanemaruje ni preostala hercegovacka muftijstva cije
je postojanje potvrdeno historijskim izvorima. Peto poglavlje posvecuje
biografijama S$estorice blagajskih, dvojice ljubinjskih i trojice trebinjskih
mutftija. Na koncu, za svaku pohvalu je i autorov izbor Priloga kojim je dodatno
obogacen cjelokupni sadrzaj.

Ahmed Mehmedovi¢ roden je u Capardama (Kalesija) 1951. godine.
Svrsenik je Gazi Husrev-begove medrese (1971). U razdoblju od 1983. do 1993.

233



godine bavio se novinarskim poslom, a imao je i funkciju tehni¢kog urednika
lista Preporod, Casopisa Islamska misao i Muallim, te zamjenika glavnog i
odgovornog urednika lista za djecu Kevser. Od 2000. do 2017. godine je glavni
i odgovorni urednik lista za djecu Amanet. Od 2001. godine Mehmedovi¢ je
zaposlenik Gazi Husrev-begove biblioteke u Sarajevu. Penzionisan je 2016.
godine sa pozicije kustosa Muzeja Islamske zajednice. Mehmedovi¢ je autor
15 samostalnih izlozbi fotografija, kao i vise knjiga medu kojim se narocito
istice Leksikon bosnjacke uleme (2018). Promocija njegovog novog djela
Muftije Mostara i Hercegovine uprili¢ena je u Mostaru 3. maja 2023. godine.
Tom prilikom Mehmedovi¢u je urucena nagrada Muftijstva mostarskog,
ustanovljena pod imenom Fevzi Mostarac, a koja se dodjeljuje za najbolje
nau¢no djelo koje uz najviSe naucne standarde afirmira duhovne i opce
humanisticke i tradicijske vrijednosti Bosnjaka Hercegovine.

Knjiga Muftije Mostara i Hercegovine ve¢ izaziva paznju akademske i
Sire citateljske publike. Zasigurno, postat ¢e polazna osnova i svijetla smjernica
za sve buduce istrazivace historije znanja u gradu Mostaru i Hercegovini.

